
Sodiqova Shohida Marxaboyevna - sotsiologiya
fanlari doktori, professor, O‘zbekiston xalgaro islom
akademiyasi.

23.00.00- SIYOSIY FANLAR

Nazarov Nasriddin Ataqulovich -siyosiy fanlar
doktori, falsafa fanlari doktori, professor, Toshkent
arxitektura qurilish instituti;

Bo‘tayev Usmonjon Xayrullayevich -siyosiy fanlar

Annotatsiya. Maqola inson huquglarini cheklashning asosiy standartlarini tahlil gilishga bag‘ishlangan. Mazkur
standartlarda istisnolar, huquqlarni suiiste’'mol gilishdan himoyalash, umumiy yoki maxsus xususiyatga ega
cheklov bandlari hamda favqulodda holatlarda huqugqlarni cheklash bandlari 0z aksini topgan. Muallif shunday
g‘oyani ilgari suradiki, inson huquqlarini istisno tariqasida cheklash imkoniyatini tan olish, inson huquqlaridan
to‘lig va samarali foydalanish tamoyilini bekor gilmaydi, aksincha uni aniqlashtiradi. Chekinish bandlari inson
huquglarini buzish uchun emas, balki davlatning inson huquqlariga rioya etishini ta’'minlash uchun xizmat qilishi
mumkin.

Kalit so‘zlar: inson huqugqlari, xalqaro standartlar, cheklash bo‘yicha istisnolar, Covid-19, huquglardan noto‘g‘ri
foydalanish, alohida holatlarda huquqlarni to‘xtatish.

DOI: https://doi.org/10.47390/SPR1342V517Y2025N28

Xalgaro darajada inson huqugqlari to‘g‘risida ham umumiy (shaxsiy, siyosiy, iqtisodiy,
ijtimoiy, madaniy huquq va erkinliklar to‘g'risida), ham maxsus (bola, ayollar, nogironlar,
gochoqlar, fugaroligi bo‘lmagan shaxslar, jinoyat qurbonlari, qurolli mojarolar ishtirokchilari,
mahbuslar huquglari to‘g'risida, kamsitish, qiynoqlar, qullik, genotsid, odam savdosiga garshi
kurash to‘g‘risida) tusdagi o‘nlab shartnomalar tuzilgan [2].

Ushbu xalgaro-huqugqiy hujjatlar orasida “inson huquglari bo‘yicha xalgaro bill” deb
ataluvchi BMTning universal xalqaro hujjatlari, xususan 1948-yildagi Inson huquglari
umumjahon deklaratsiyasi, 1966-yildagi Fuqaroviy va siyosiy huquglar to‘g'risidagi xalqaro
pakt, 1966-yildagi Iqtisodiy, ijtimoiy va madaniy huquqlar to‘g‘risidagi xalqaro pakt hamda
mintagaviy shartnoma 1950-yildagi Inson huquqlari va asosiy erkinliklarini himoya qilish
to‘grisidagi Yevropa konvensiyasi alohida ajralib turadi.

Ushbu xalqaro hujjatlar inson va fugaroning umume’tirof etilgan, umumgqgabul gilingan
va umummajburiy fundamental huquq va erkinliklarini xalgaro darajada mustahkamlash va
mavjud bo‘lish shakli, davlatlarning shaxs hayot faoliyatining xususiy, siyosiy, iqtisodiy,
madaniy va boshqa sohalarida ega bo'lishi kerak bo‘lgan huquq va erkinliklarning minimal
standartlari to‘g‘risidagi o‘ziga xos umumiy kelishuvlardir.

Yuqorida ko‘rsatilgan xalgaro hujjatlarning qoidalari yuridik fanda inson va fuqaro
huquglari va erkinliklarining xalqaro standartlari yoki xalqaro gumanitar standartlar yoki
shunchaki standartlar sifatida ko‘rib chiqilishi va belgilanishi odat tusiga kirgan. Shaxsning
xalqaro miqyosda mustahkamlangan huquq va erkinliklari, ularning ro‘yxati, mazmuni va
ahamiyati milliy norma ijodkorlik uchun majburiy yo‘l-yo‘riq bo‘lib xizmat qilishi lozim.
Masalan, B.S.Ebzevning ta’kidlashicha, hozirgi vaqtda shaxsning huquq va erkinliklariga
nisbatan “xalqaro gumanitar standartlar...; inson va fugaroning huquq va erkinliklarini hamda
davlatlarning ularni himoya qilish bo‘yicha majburiyatlarini tushunishda birlikni nazarda
tutuvchi xalgaro gumanitar konsensus...” [12, 28-bet] shakllangan.

Inson huquqlari to‘grisidagi xalqaro hujjatlar shaxsning huquq va erkinliklaridan
tashqari, ularni cheklashning prinsipial imkoniyatini, shuningdek, ba’zi huquq va erkinliklarni
cheklashning magqsadlari, asoslari, tamoyillari, holatlari va usullarini mustahkamlaydi. Inson
huquqglari umumjahon deklaratsiyasida inson huquq va erkinliklarini amalga oshirishda
cheklovlar qo‘llanilishi mumkinligiga yo‘l qo‘yiladi (29-modda) [2]. Inson huquqlari
to‘grisidagi asosiy xalqaro hujjatlarning cheklashlarga taalluqli qoidalarini inson va fugaro
huquq va erkinliklarini cheklashning xalqaro standartlari, ya’ni demokratik davlatda shaxs
huquq va erkinliklarining zarur cheklovlari, ularning ma’nosi, mohiyati, asoslanishi, zarurligi,
magqsadlari, usullariga yagona xalqaro-huquqiy yondashuvlar sifatida ko‘rib chigish mumkin.
Bunday standartlarni ajratish imkoniyati haqida A.V.Malko shunday yozadi: “..umumiy
huquqglarning xalqaro standartlari mavjud bo‘lganidek, ularni cheklash standartlari ham
mavjud bo'lishi kerak...” [9, 104-bet].

Ba’zi olimlar chekinish bandlaridan foydalanish inson huqugqlariga putur etkazishi
mumkinligi hagida tashvish bildirgan bo‘lsa, boshqgalari davlatlar suveren bo‘lganligi sababli,
0‘z hududlarida yuzaga kelgan favqulodda vaziyatlarni ganday hal qilishni o‘zlari belgilashlari
kerakligini ta’kidlaganlar. Chekinish bandlari inson huquqlarini buzish uchun emas, balki
davlatning inson huquqlariga rioya etishini ta’'minlash uchun xizmat qilishi mumkin. Buning
sababi, huquglardan chekinish ko‘pincha gat’iy shartlar asosida amalga oshiriladi.

Huqugshunos A.V. Malko ta’kidlaganidek, “huquqiy cheklovlar konstitutsiyaviy huquqda
alohida o‘rin tutadi, chunki ular kop jihatdan bu erda nazariy ko‘rinishga yaginlashadi,
keyinchalik ma’lum amaldagi gonunlarda konkretlashtirilgan sektorlararo xususiyatlarga ega
bo‘ladi. Bu cheklovlar... ular shaxsning erkinligi va xavfsizligi darajasini aniglashga imkon
beradigan o‘ziga xos ko‘rsatkich sifatida ishlaydi”[9, 108-bet].

A.A. Pereverzev fikricha: “Subyektiv huquqglarni cheklash mumkin bo‘lgan
magqsadlardan kelib chiqib, tegishli maqsadga erishish zarurati paydo bo‘ladigan amaliy
holatlar aniglanadi. Bu holatlar yuzaga kelganda, subyektiv huquqgni cheklash orqali ham
ko‘zlangan maqsadga erishish mumkin bo‘ladi”’[10, 68-bet].

2005-yilda Xalgaro sog'ligni saqlash qoidalari (XSSQ) qabul qilindi. Uning magqgsadi
davlatlar epidemiya va pandemiya kabi jamoat salomatligiga oid favqulodda vaziyatlarga
qarshi choralar ko‘rayotganda inson huquqlarini hisobga olishini ta’'minlash edi [5, 6-bet]. Bu
OIV/OITS, gemorragik isitma va SARS virusi kabi kasalliklarning paydo bo'lishi tufayli zarurat
tugildi. 2005-yilda XSSQning qabul qilinishi har gqanday kasallik tarqalishining oldini olish,
unga qarshi kurashish va uni nazorat qilish hamda bu kasalliklarga jamoat salomatligi nuqtai
nazaridan javob berish uchun mo‘ljallangan edi. XSSQning 3(1)-moddasiga ko‘ra, davlatlar
ushbu qoidalarni shaxsning inson huquqlari va asosiy erkinliklarini inobatga olgan holda
amalga oshirishlari shart. Bundan tashqari, 3(2)-modda qoidalarning Birlashgan Millatlar
Tashkiloti (BMT) Ustaviga muvofiq amalga oshirilishi lozimligini belgilaydi. Bu esa
davlatlardan Covid-19 kabi jamoat soglig'i bilan bog‘liq favqulodda vaziyatlarda qoidalarni
go‘llashda inson huquglari tamoyillari va me’yorlariga rioya etishlari kutilayotganini bilvosita
tan oladi. BMTning Covid-19 davridagi ko‘rsatmalari davlatlar aholi salomatligi va farovonligini
himoya qilish uchun favqulodda choralar ko‘rishga majbur bo‘lganini e’tirof etadi, biroq bunday
choralar qonun ustuvorligiga asoslanishi zarurligini ta’kidlaydi [7]. Favqulodda vaziyatlarda
davlatlar qo‘llaydigan favqulodda vakolatlar vaqt bilan chegaralanishi va normal holatga
qaytish imkoni tug'ilgunga qadar vaqtinchalik xususiyatga ega bo‘lishi lozim. Hech qanday
sharoitda to‘xtatib qo‘yilishi mumkin bo‘lmagan huqugqlarni himoya qilish uchun kafolatlar
o‘rnatilishi shart.

Inson huquqlari to‘grisidagi xalgaro bitimlar oddiy (normal) huquqiy tartibot
sharoitida ham, biron-bir favqulodda tartibot (favqulodda holat, harbiy holat, gamal holati va
boshgqalar) joriy etilganda ham huquq va erkinliklarni cheklashga ruxsat beradi.

Shaxsning huquq va erkinliklarini cheklashning xalqaro qoidalari Inson huqugqlari
umumjahon Deklaratsiyasining, Fuqaroviy va siyosiy huquqlar to‘g‘risidagi Paktning, Iqtisodiy,
ijtimoiy va madaniy huquqlar to‘grisidagi Paktning, Inson huquqlari va asosiy erkinliklari
to‘g'risidagi Yevropa Konvensiyasining qator moddalarida o‘z aksini topgan. Ushbu
goidalarning barchasi ham inson huquglarini cheklashni emas, balki cheklashdan himoyalanish
goidalarini ham aks ettiradi.

Shu ma’noda, inson huqugqlarini cheklashga oid xalqaro standartlarni ikki toifaga
ajratish mumkin:

1) inson huquglarining cheklanishidan himoya qiluvchi, kafolat beruvchi normalar;

2) inson huquglarini cheklash shartlari va tartibini belgilab beruvchi normalar.

Covid-19 ingirozining boshlanishi hukumatlar va shaxslar uchun misli ko‘rilmagan
giyinchiliklarni keltirib chiqardi. Xususan, u asosiy huquqlarni cheklash masalalarini oldingi
oringa olib chiqdi, chunki virusning mamlakatlarga kirib kelishining oldini olish, uni
tarqalishini to‘xtatish va fuqarolarni xavfsizligini ta’'minlash orqali rivojlanayotgan vaziyatga
tezkor munosabat bildirish zarur edi. Odatdagi pandemiyalardagi kabi, Covid-19 bilan bog‘liq
asosiy muammo yuqori darajadagi yuqumlilik bo‘lib, bu harakatlanish, yigiilishlar va
uyushmalar erkinligi kabi asosiy huquqlarni cheklashni taqozo etdi. Shunday qilib, Covid-19
nafagat jamoat salomatligi, balki inson huquglari inqiroziga ham aylanishi mugarrar edi.

Ko‘plab davlatlar bu vaziyatga tayyor emasdi va jiddiy oqibatlarga duch keldi. Pandemiyaga
nisbatan javoblar turlicha bo‘ldi. Ba’zi davlatlar samarali choralar ko‘rgan bo‘lsa, boshqalari o'z
harakatlarini yaxshi muvofiglashtira olmadi, bu esa pandemiyaning ta’sirini yanada
kuchaytirdi [4]. Qisqasi, pandemiya eng yuqori darajada tayyorgarlik, hushyorlik va siyosiy
irodaning etishmasligini yaqqol ko‘rsatdi. Agar biz kelajakda bunday vaziyatdan qochmoqchi
bo‘lsak, faol, muvofiqlashtirilgan, o‘zaro bog'lig, hisobdor, adolatli va teng huquqli yangi tizimni
joriy etish orqali yondashuvimizni o‘zgartirishimiz lozim.

Davlatlar favqulodda holatlarni e’lon qilish va chekinish qoidalarini qo‘llashga harakat
qilgani sababli, bu davrda davlatlar tomonidan hokimiyatni suiiste’'mol qilish, shu jumladan
kuch ishlatish va hibsga olish tahdidlari haqida xavotirlar paydo bo‘ldi. Shuning uchun Covid-
19 davrida konstitutsiyaviy barqarorlik masalasi doimiy bahs-munozara mavzusi bo‘ldi[3].
Favqulodda vaziyatlarda sog‘ligni saglash sohasidagi harakatlar va inson huquqglarini hurmat
qilish zarurati o‘rtasidagi ziddiyat ko‘p yillar davomida yaqqol namoyon bo‘ldi. OIV va Ebola
virusi kasalligi epidemiyalari paytida jamoatchilikni himoya qilish uchun shaxslarning
huqugqlarini cheklash kerakmi yoki yo‘qmi degan bahsli masalalardan biri edi. Tadqiqotchi
Manning ta’kidlashicha, favqulodda vaziyatlarda sog‘ligni saqlash sohasidagi harakatlar inson
huquqlaridan foydalanishga potensial tahdid solmoqda. Shu sababli, ular har bir davlat
sog'ligni saqglash siyosati va dasturini huquqlarga asoslangan tahlildan o‘tkazishni taklif
qiladilar [6, 6-23-bet].

1985-yilda BMT Iqtisodiy va ijtimoiy kengashi tomonidan “Fuqarolik va siyosiy
huquglar to‘g‘risidagi xalqaro pakt qoidalaridan cheklashlar va chekinishlarni talqin qilishning
Sirakuza tamoyillari” gabul qilingan. Sirakuza tamoyillarining joriy etilishi xalqaro paktdagi
cheklov va chekinish qoidalarini yetarli darajada talqin qilish zaruratidan kelib chigqan.
Tamoyillarning kirish gismida ushbu qoidalarni suiiste’'mol qilish qonun ustuvorligini
ta'minlash uchun yo‘l qo‘yiladigan cheklovlar va chekinishlarning shartlari va asoslarini
chuqurroq o‘rganishni talab qilishi e’tirof etilgan [11]. Xalgaro pakt inson huqugqlari bo‘yicha
boshga asosiy hujjatlar singari, bir qator huquq va erkinliklarni, jumladan, yashash huquqi, o'z
taqdirini o‘zi belgilash huquqi, qiynoqglardan, shafqatsiz yoki g‘ayriinsoniy muomaladan
erkinlik, erkinlik huquqi, shaxsiy hayot huquqi hamda fikr, vijdon va din erkinligini kafolatlaydi.
Biroq, 4-modda ba’zi hollarda ushbu huquq va erkinliklarning cheklanishiga yo‘l qo‘yadi.

Millat hayotiga tahdid soluvchi va mavjudligi rasman e’lon qilingan favqulodda holatlar
davrida ushbu Paktda ishtirok etuvchi davlatlar, agar bunday choralar ularning xalqaro huquq
bo‘yicha boshqa majburiyatlariga zid bo‘lmasa va faqat irqi, rangi, jinsi, tili, dini yoki ijtimoiy
kelib chiqgishi bo‘yicha kamsitishni nazarda tutmasa, vaziyat taqozosi bilan gat’iy talab gilingan
darajada ushbu Pakt bo‘yicha 0z majburiyatlaridan chekinish choralarini ko‘rishlari mumkin.

Sirakuza tamoyillari 4-moddada nazarda tutilgan cheklovlarni yanada batafsil ko‘rib
chigadi. 25-bandida aholining salomatligini himoya qilish istagi, agar davlat aholi yoki ayrim
shaxslarning sog'ligiga jiddiy xavfni bartaraf etish choralarini ko‘rishi zarur bo‘lsa, ba’zi
huquqglarni cheklash uchun asos bo‘lib xizmat qilishi mumkinligi belgilangan. Bu chora-
tadbirlar kasallik yoki shikastlanishning oldini olishga yoki bemor yoki shikastlanganlarga
g‘amxo‘rlik ko‘rsatishga aniq yo'naltirilgan bo‘lishi kerak.

Tamoyillarning [ qismida favqulodda vaziyatlarda qo‘llaniladigan cheklovlarga oid
umumiy talqin tamoyillari bayon etilgan. Ular quyidagilarni oz ichiga oladi: barcha cheklov
shartlari tegishli huquqqga gat’iy muvofiq talqin qilinishi, gonunda nazarda tutilishi va Paktning

magqsad va vazifalariga mos Kkelishi kerak, shuningdek, cheklov o‘zboshimchalik bilan emas,
balki fagat belgilangan maqsadda qo‘llanilishi kerak. Shuningdek, har ganday cheklov unga
e’tiroz bildirish va uni bartaraf etish imkoniyatiga ega bo‘lishi kerak, davlatlar esa belgilangan
magqsadga erishish uchun zarur bo‘lganidan ortiq cheklovchi vositalardan foydalanmasligi
shart. Shuningdek, bu cheklovlarni noqonuniy yoki suiiste’'mol gilishdan himoya qilish uchun
yetarli kafolatlar va samarali vositalar talab etiladi. Sirakuza tamoyillari davlat zimmasiga
shaxs huquqlariga qo'yilgan cheklovlar jamiyatning demokratik faoliyatiga salbiy ta’sir
ko‘rsatmasligini ko‘rsatish vazifasini yuklaydi.

Sirakuza tamoyillarining 39-bandida ommaviy favqulodda vaziyatlar, agar bunday
favqulodda vaziyatlar millat hayotiga tahdid solsa, huquqglarni cheklash sababi sifatida tan
olinadi. Vaziyat butun aholiga, aholining jismoniy daxlsizligiga, davlatning siyosiy mustagqilligi
yoki hududiy yaxlitligiga, shuningdek, asosiy huquglarni himoya qilishga mas’ul bo‘lgan
muassasalarning mavjudligi yoki asosiy faoliyatiga ta’sir ko‘rsatadigan favqulodda va haqiqiy
yoki yaqginlashib kelayotgan xavf bo‘lishi kerak.

48-bandda jamoatchilik uchun favqulodda vaziyatni hal qilish imkonini berish uchun
huqugqlarni cheklash uchun imkon qadar qisqa muddat zarurligi ta’kidlanadi. Chekinish uchun
“qat’iy zarurat” tamoyili obyektiv tarzda qo‘llanilishi va chora haqiqiy, aniq, hozirgi yoki
yaqinlashib kelayotgan xavfga qaratilgan bo‘lishi kerak.

56- va 57-bandlarga e’tibor qaratish lozim. 56-bandda ularga ta’sir ko‘rsatadigan
chekinish choralari vaziyat taqozosiga ko‘ra qat’iy talab qilinmaydi deb hisoblaydigan
shaxslarga himoya vositalari taqdim etilishi nazarda tutilgan; 57-bandda aytilishicha, milliy
hokimiyat organlarining garori chekinish choralari hagiqatan ham vaziyat taqozosiga ko‘ra
talab qilinishi yoki qilinmasligini aniglashda yakuniy deb gabul gilinishi mumkin emas. Ushbu
ikki band favqulodda vaziyatlarda davlatga berilgan vakolatlarni cheklash uchun ishlaydi. Bu
Covid-19 pandemiyasi boshlanganidan beri ba'zi mamlakatlar va shtatlar hukumatlariga
nisbatan bildirilgan o‘zboshimchalik va qo‘pollik ayblovlarining oldini olish uchun zarurdir.

58-band qoidalari muayyan huquqglarni bekor qilmaslikka qaratilgan. Ko'rib
chigilayotgan huquglar har ganday holatda ham bekor qilinmaydi, chunki ular muqaddas
hisoblanadi. Ularga, eng avvalo, yashash huquqji, qiynoqqga solishdan, shafqatsiz, g‘ayriinsoniy
yoki qadr-qimmatni kamsituvchi muomala hamda jazo turlaridan xoli bo‘lish, vijdon, fikr va din
erkinligi, qonun oldida shaxs sifatida e’tirof etilish huquqi kiradi. Bu cheklanmaydigan
huquqglardan biri erkin roziliksiz tibbiy yoki ilmiy tajriba o‘tkazishdan ozod bo‘lishdir. Bu
Covid-19 davrida vaksinalarga qarshi bo‘lgan odamlar (antivakserlar) masalasini ko‘taradi.
Covid-19 ga qarshi emlash majburiyati ularning Fuqaroviy va siyosiy huqugqlar to‘g'risidagi
xalgaro pakt va Sirakuza tamoyillari nuqtai nazaridan ajralmas huquqini buzish ekanligini
da'vo gilganda, emlashga qarshi bo‘lganlar ushbu bandga to‘g‘ri keladimi, degan savol yuzaga
keladi. Vaksinalarni tarqatish bosqichi tajriba bosqichidan o‘tganligi sababli, bunday argument
ustun bo‘lishi mumkin emasligi qayd etiladi. Shuni ta’kidlash kerakki, tajriba bosqichi klinik
sinovlar paytida bo‘ladi.

Konstitutsiyaviy barqarorlikni qo‘llab-quvvatlovchi Sirakuza tamoyillaridagi boshqa
e’tiborga molik qoidalar 60-64-bandlarni o‘z ichiga oladi. 60-bandda sudlar ommaviy tusdagi
favqulodda vaziyatlar paytida ham o'z vakolatlarini saqlab qolishlari kerakligi yana bir bor
ta’kidlanadi, bu ularga rad etib bo‘lmaydigan huqugqlarning buzilishi bilan bog‘iq da’'volar
bo‘yicha garor chigarish imkonini beradi. 61-bandga ko‘ra, chekinish gonunga muvofiq amalga

oshiriladi va shuning uchun umumiy huquqiy tamoyillarga bo‘ysunadi, 62-bandga ko‘ra esa,
favqulodda vaziyat to‘g'risida ommaviy e’lon qilish va undan keyingi har qanday chekinish
halollik bilan amalga oshirilishi kerak, aks holda u xalqaro huquqni buzish deb hisoblanadi.
Fuqaroviy va siyosiy huquqlar to‘grisidagi xalqaro paktdagi chekinish qoidalari qonun
ustuvorligi saglanib qolgan holda cheklangan tarzda qo‘llanilishi kerak.

Muhokama shuni ko‘rsatdiki, davlatlarga Covid-19 kabi ommaviy favqulodda vaziyatlar
paytida inson huquglaridan foydalanishni cheklashga ruxsat berilishi mumkin. Biroq, inson
huquglarini cheklash yoki cheklash zaruriyat, mutanosiblik va qonuniylik sinovidan o‘tishi
kerak. BMT va mintaqaviy darajadagi shartnomalarni kuzatuvchi organlar ommaviy
favqulodda vaziyatlar paytida huquqlarni cheklash yoki cheklash inson huquqglarini buzish
uchun bahona sifatida ishlatilmasligi kerakligini tan oladilar. Bundan tashqari, deyarli barcha
inson huqugqlari to‘grisidagi hujjatlarda tegishli organlarni xabardor qilish qoidalari mavjud.
Bu ommaviy tusdagi favqulodda vaziyatlarda javobgarlikni yanada ta’'minlash va vakolatlarni
suiiste’'mol qilishning oldini olish maqsadida amalga oshiriladi. Muhokamadan ko‘rinib
turibdiki, huquqglarni cheklashdan ko‘ra huquqglardan chekinishga yanada qat’iyroq shartlar
qo'‘yiladi. Biroq, davlatlar huquqlarni cheklash yoki cheklashga murojaat qilishidan qat’i nazar,
asosiy huquglar jamoat manfaatlari qurboni bo‘lishi mumkin emasligi faktligicha qolmoqda.
Afsuski, Sirakuza tamoyillarining umumiy tabiati cheklovchi omil bo‘lishi mumkin. Sun
ta’kidlaganidek, ular barcha favqulodda vaziyatlarda keng qo‘llanilishi kerakligi sababli,
tamoyillarni sog‘ligni saqlash ingirozlarida qo‘llash qiyin[8, 387-bet].

Huquqglardan chekinishga kelsak, Afrika inson huqugqlari tizimi qoidadan istisno
hisoblanadi. Afrika xartiyasida chekinish bandining yo‘qligi Afrika mamlakatlari Covid-19 kabi
ommaviy favqulodda vaziyatlar paytida huquqlardan chekinishi mumkinligi haqida bahs-
munozaralarga sabab bo‘ldi. Afrika xartiyasiga ko‘ra, bunday cheklovlarga yo‘l qo‘yilmasligi
mumkinligi ta'kidlangan[1]. Buning kutilmagan oqibati shundaki, Afrika hukumatlari
favqulodda holat e’lon qilish zarurati bo‘lgan joylarda, Xartiya bo‘yicha ijroni nazorat qilish
mexanizmi mavjud emas. Bu oz vakolatlarini suiiste’'mol qilishga olib kelishi va inson
huqugqlaridan foydalanishga jiddiy tahdid solishi mumkin.

Yuqorida aytilganlardan ko‘rinadiki, inson huqugqlari bo‘yicha xalgaro hujjatlarda inson
huqugqlaridan chekinish bo‘yicha qat’iy shartlar (shu jumladan davlatlarga bildirishnomalar va
monitoring mexanizmlari) qo‘yilishining muhim sabablaridan biri favqulodda vaziyat
sharoitida ham inson huquqlarini himoya qilishdir. Darhaqiqat, inqiroz davrida inson
huquglari va tamoyillari to‘liq amal gilmasligi mumkinligidan qat’i nazar, to‘g'ri belgilangan
mexanizmlar va jarayonlar mavjud bo‘lgan joyda inson huquqlari va demokratik tartibni
yanada ko‘proq himoya qilishga erishish mumkinligi ta’kidlangan.

Shunday qilib, inson va fugaroning huquq va erkinliklarini cheklash bo‘yicha xalqaro
standartlar shaxsning huquq va erkinliklarini cheklashning umumiy shartlari va alohida
holatlarini rivojlantiradi, aniglashtiradi va shu bilan mamlakatimizda huquq ijodkorligi va
huquqni qo‘llovchi organlari uchun yo‘nalish bo‘lib xizmat qiladi.

